
MUSBIER JIXGHEL FID-DLAM

Kemm huwa ikrah meta taqa’ dalma fugna. Dan gieli jigri lili. Ifisser li jkun hemm mumenti
fejn ma tarax hlief cappa dlam. F’wagtiet bhal dawn thossok mitluf u jkollok sensazzjoni li
ma tkunx taf f’min ser tafda, fejn sejjer u jekk hemmx possibbilta li tohrog minn dik is-
sitwazzjoni. F’cirkustanzi bhal dawn, ma tibgax tara u anqas tibga’ taghraf l-ucuh -
minhabba f’hekk jigrilna li nahbtu ma’ xulxin minghajr ma nintebhu ma’ min inkunu qeghdin
nahbtu u hekk id-dlam jikber. Din it-tbatija tkun aktar wieghra meta jkun haddiehor li
jdahhalna f’din il-qaghda.

Din id-dalma tista’ tkun kundizzjoni li tghaddi malajr; imma dagshekk iehor nistghu niehdu
zmien twil biex neghlbuha. Naf persuni li ilhom xhur u snin jghixu fid-dlam. Il-festi taghna
huma tahlita helwa ta’ daqq, briju u sparar. Dawn iridu jkunu, imma hemm ir-riskju li
jnessuna li madwarna hawn persuni u familji li ged jghammru fid-dlam. Ghal dawn ukoll
issir il-festa, partikularment il-festa tal-lum f’gieh San Gwann Battista. Jalla din il-festa tkun
ghalihom xrara ta’ dawl li jghinhom johorgu minn dan 1-abbiss tad-dlam.

San Gwann Battista kien jaghmel parti minn dak il-poplu Lhudi li kellu storja tixbah lill-
istorja taghna, jigifieri storja li fiha laqta ta’ dwal u dellijiet. Fi kliem il-profeta Isaija, il-
poplu Lhudi kien miexi fid-dlam. Imma Alla ma jahmilx li 1-poplu tieghu jghix fid-dlam, u
kif ikompli jghid il-profeta, “in-nies li kienu joqoghdu f’art id-dlam, dawl kbir idda fughom”
(Is 9:1). Huwa kien qed jirreferi ghal Gesu Kristu, dak li gal li huwa d-dawl tad-dinja! Din
hija 1-Bxara t-tajba ghal dawk li llum jinsabu fid-dlam. Imma forsi ahna ma nemmnux
bizzejjed li Alla jrid johrogna mid-dlam!

Imma qabel ma gie Gest, Alla baghat 1-“imsiebah” tieghu biex ihejju lill-bniedem jiltaga’
ma’ dan id-dawl il-kbir. Isaija stess ikompli jghid li Alla gallu: “Jien naghmel minnek dawl
tal-gnus, biex is-salvazzjoni tieghi tinfirex sa truf l-art” (49:6). L-ahhar fis-sensiela ta’ dawn
l-imsiebah ta’ Alla kien Gwanni 1-Ghammiedi, li fi kliem San Gwann l-Evangelista, “ma
kienx id-dawl, imma gie biex jixhed ghad-dawl, dak id-dawl veru li jdawwal kull bniedem”
(Gw 1:9). Gest nnifsu jiddeskrivi lil Gwanni bhala “il-musbieh li kien jixghel u jiddi” (Gw
5:35). Il-Battista kien musbieh li jkec¢i d-dlam ghaliex ghamilha mad-Dawl. Huwa halla lilu
nnifsu espost ghax-Xemx li telghet biex id-dlam ma jkomplix jahkem fuq l-umanita. Propju
ghaliex Gwanni I-Battista halla d-Dawl Divin jistrieh fuqu, huwa sar riflettur ta’ dan id-dawl
fid-diversi ¢irkustanzi tal-hajja.

Fil-fatt Gwanni dawwal id-dalma tar-ruh li hija wisq iktar profonda mid-dlam tas-sensi, ghax
filwaqt li fid-dalma tas-sensi wiehed ihossu mitlug minn dawk ta’ madwaru, meta nidhlu fil-
lejl mudlam tal-ispirtu ngarrbu l-abbandun ta’ Alla. Ma ghandix dubju li lkoll, min ftit u min
aktar, garrabna t-toqol ta’ dan id-dlam. Gwanni xeghel dawl ghal dawk li ma kinux
ihossuhom spiritwalment f’posthom tant li kienu qged jistennew lill-Messija! Filwaqt li kien
jappella biex in-nies ta’ zmienu jindmu, jiddrittaw il-moghdijiet u jhejju t-triq biex jiltagghu
mal-Mulej, Gwanni kien jizgurahom li “il-bnedmin kollha jaraw is-salvazzjoni ta’ Alla” (Lq
3:5). Il-Battista ghamel minn kollox biex is-so¢jeta tilqa’ lil Gesu Kristu li huwa d-dawl li
jirbah kull dlam. Hija din it-tama li ghad naraw lil Alla li tghinna nke¢c¢u d-dalma spiritwali.



Gwanni 1-Ghammiedi kien ukoll dawl bl-istil tal-hajja tieghu. Ma kienx jghix fil-palazzi,
imma fid-dezert. Ilbiesu ma kienx ilellex u fin, imma kien jilbes libsa tax-xaghar tal-gemel,
bi hziem tal-gild madwar qaddu. Ma kellux hajm jew hela fl-ikel, ghax kien jiekol il-gradijiet
u l-ghasel selvagg. Fi kliem iehor, Gwanni ghazel stil ta’ hajja sobrja u megjusa — kien
kuntent li kellu dak li huwa essenzjali ghall-hajja. Kemm jghodd ghaz-zZminijiet konsumistic¢i
taghna! Ninnotaw li anki dawk li ghandhom halghom fix-xghir, mhux dejjem huma
sodisfatti. Ghalkemm jonfqu u jberbqu, dejjem jonqoshom. Forsi adottajna stil ta’ hajja li
jizbogq sewwa I-kapacitajiiet taghna. Nemmen li bl-ghazliet li ghamel dakinhar, illum ukoll
Gwanni gieghed jiddenunzja din il-kultura tal-hela li tasal biex tittraskura l-foqra.

Gwanni kien dawl ghall-hajja familjari ta’ Erodi, li kienet l-ghaxqa tieghu jogghod jisma’
kelmet il-profeta. Gwanni pprova jixghellu musbieh dwar ir-relazzjonijiet tieghu fil-familja —
ir-relazzjoni ma’ Erodja kif ukoll ma’ huh Filippu. Anki llum hafna mill-familji taghna
ghandhom bzonn musbieh biex jikkuraw ir-relazzjonijiet taghhom; jehtiegu dawl biex filwaqt
li jkomplu jghozzu 1-hafna tajjeb li ghandhom, jifthu ghajnejhom biex ma jaghmlux ghazliet
zbaljati.

Gwanni kien dawl ghas-soc¢jeta ta’ zmienu li bhal kull so¢jeta trid tghasses fugha nfisha biex
ebda ghamad ma jinzel fuq ghajnejha u hekk ma tintebahx li tkun ged tohloq pizijiet zejda
fuq in-nies, spe¢jalment fuq iz-zghir, jew tohloq id-differenzi tant li mhux kulhadd ikun jista’
jeawdi r-rispett dinjituz li jixraglu. Fil-fatt Gwanni kien jipprietka 1-gustizzja socjali. Lil
dawk li kellhom il-kapital kien jappellalhom biex jghinu lill-foqra. Hambaq biex ma jkunx
hemm taxxi ingusti u sahaq bil-qawwa biex titrawwam kuxjenza socjali li tkun isserrah fuq il-
valuri tar-rispett, tal-gustizzja u tal-onesta. Ahna wkoll ghandna bzonn ta’ musbieh ta’ din
ix-xorta biex inkattru 1-ghazliet socjali li ghamilna u qeghdin naghmlu u biex bl-ghazliet li
jsiru jikbru s-solidarjeta u l-fraternita bejnietna.

Min hu devot tal-Battista ma jistax ihalli lilu nnifsu jintrikeb mill-pessimizmu — gatt ma jista’
jara biss id-dlam, gatt ma ghandu jaqta’ qalbu minn xejn. Il-musbieh jixghel u jiddi tal-
Ghammiedi jghidilna li anki jekk l-isforzi li nkunu ghamilna ma jkunux bizzejjed biex niksbu
r-rizultati mixtieqa, ghandna nipperseveraw u nibqghu nippruvaw. Nappella lill-Knisja
taghna biex ma nogoghdux neqirdu, imma fuq l-ezempju ec¢cellenti tal-Battista naraw kif anki
meta qgieghed jidlam, nippruvaw nixeghlu musbieh, anki wiehed c¢kejken. Din is-sejha
naghmilha lil kull kategorija — sacerdoti, religjuzi, genituri, u l-bgija —, imma naghmel sejha
partikulari lill-generazzjoni zaghzugha. Ghandna ghadd gmielu ta’ zZghazagh generuzi li lesti
jpoggu l-hiliet varji taghhom ghall-gadi tal-komunita. Huwa minnu li xi drabi nafu nkunu
negattivi meta nitkellmu dwar iz-zghazagh, imma rridu niftakru li fihom hemm potenzjal
gawwi hafna li jista’ jixghel huggiega kbira. Filwaqt li nirringrazzjahom ghall-impenn
taghhom, nappella lil kulhadd biex musbieh inemnem ma nitfuhx. Gwanni kien musbieh li
meta ppruvaw jitfuh billi tawh il-martirju, ivvampja aktar u llum ghadu jdawwal id-dinja.

Ma naqtghux qalbna fl-impenn taghna biex inkattru t-tajjeb. Meta d-dlam jahbat
jehammadna, inzommu quddiem ghajnejna li kif Gwanni 1-Battista kien dawl bil-qawwa ta’
Gesti, ahna wkoll bl-ghajnuna ta’ Kristu nistghu nkunu msiebah li jixeghlu u jiddu fid-dinja
tal-lum.



